ԱՄՓՈՓԱԹԵՐԹ
«Փարիզյան համաձայնագրի ներքո Հայաստանի Հանրապետության 2026-2035 թվականների Ազգային մակարդակով սահմանված հանձնառությունները և դրա իրականացման ծրագիրը հաստատելու մասին» Կառավարության որոշման նախագծի

	1.  Կրթության, գիտության, մշակույթի և սպորտի նախարարություն
	18.09.2025թ.

	
	№ 01/21/30805

	1. Հավելված 1-ում՝
«Հայաստանի Հանրապետության ազգային մակարդակով սահմանված հանձնառությունների (ԱՍՀ 3.0) հստակության, թափանցիկության ու ընկալման համար պահանջվող տեղեկատվություն» աղյուսակի 3-րդ բաժնի Էներգետիկայի ոլորտին վերաբերող հատվածում (էջ 14)՝ 
առողջ ապրելակերպի խրախուսման և երթևեկության այլընտրանքային ձևերի խթանման ծրագրին վերաբերող պարբերության մեջ, «բարձրագույն և մասնագիտական կրթական հաստատությունների» բառերի փոխարեն շարադրել՝ «բարձրագույն ուսումնական հաստատությունների և մասնագիտական կրթության և ուսուցման հաստատությունների», համաձայն ՀՀ կառավարության 2025 թվականի մարտի 27-ի «Հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանման միջոցառումը հաստատելու մասին» N 341-Ն որոշման: 
	Ընդունվել է։

	2. Հավելված 2-ում՝
«Մեղմման միջոցառումներ» աղյուսակի 7-րդ կետի միջոցառման համար ԿԳՄՍՆ-ն նշել «Այլ կառույցներ» սյունակում՝ որպես համակատարող, հանելով «Պատասխանատու կառույց» սյունակից, քանի որ միջոցառումը վերաբերում է հանրային, բնակելի և առողջապահական հաստատությունների շինարարությանը: Ինչ վերաբերում է դպրոցների և մանկապարտեզների կառուցմանը/վերակառուցմանը, ապա նշված աշխատանքների պատվիրատու մարմին հանդիսանում են՝ Հայաստանի տարածքային զարգացման հիմնադրամը, ՏԿԵՆ-ը և ՔԿ-ն։
	Ընդունվել է։

	3. «Հարմարվողականության գործողություններ (ներառյալ՝ վնասների և կորուստների կառավարումը)» աղյուսակում՝
25-րդ կետի միջոցառման համար ԿԳՄՍՆ-ն նշել «Այլ կառույցներ» սյունակում՝ որպես համակատարող, հանելով «Պատասխանատու կառույց» սյունակից, քանի որ դպրոցների և մանկապարտեզների կառուցման/վերակառուցման աշխատանքների պատվիրատու մարմին հանդիսանում են՝ Հայաստանի տարածքային զարգացման հիմնադրամը, ՏԿԵՆ-ը և ՔԿ-ն: Միաժամանակ հստակեցման կարիք ունի «1100 կլիմակայուն դպրոցներ և մանկապարտեզներ» արդյունքի ցուցանիշը, քանի որ համանման ցուցանիշ ձևակերպված է նաև «Մեղմման միջոցառումներ» աղյուսակի 7-րդ կետի միջոցառման մեջ՝ «Կառուցվել կամ վերակառուցվել է 1100 հանրային շինություն,...»։
	Ընդունվել է։

	4. 32-րդ կետի միջոցառման համար Երևանի Մխիթար Հերացու անվան պետական բժշկական համալսարանը նշել «Այլ կառույցներ» սյունակում՝ որպես համակատարող, հանելով «Պատասխանատու կառույց» սյունակից: Միաժամանակ 31-րդ, 32-րդ, 33-րդ, 34-րդ և 35-րդ կետերի միջոցառումների մեջ «Երևանի Մ. Հերացու անվան պետական բժշկական համալսարան» բառերից հետո լրացնել՝ «(համաձայնությամբ)»: ՀՀ Սահմանադրության 38-րդ հոդվածի 3-րդ մասով ամրագրված՝ բուհական ինքնավարության, ներառյալ ակադեմիական և հետազոտությունների ազատության դրույթները ներդրված են «Բարձրագույն և հետբուհական մասնագիտական կրթության մասին» օրենքում, և համաձայն բարձրագույն ուսումնական հաստատության ակադեմիական ազատության սկզբունքի՝ բուհերը ինքնուրույն են մշակում ու հաստատում բարձրագույն մասնագիտական կրթության մասնագիտությունների և մասնագիտացումների ուսումնական պլանները և առարկայական ծրագրերը: Ուստի բուհական ծրագրերի արդիականացման, պարտադիր կանոնավոր կրթական դասընթացների անցկացման վերաբերյալ հարցերը գտնվում են բարձրագույն ուսումնական հաստատության ակադեմիական ազատությունների և իրավասությունների շրջանակում:

	Ընդունվել է։

	5. 36-րդ կետի միջոցառման համար ևս ԿԳՄՍՆ-ն նշել «Այլ կառույցներ» սյունակում՝ որպես համակատարող, հանելով «Պատասխանատու կառույց» սյունակից, քանի որ ԿԳՄՍՆ-ի իրավասության շրջանակներում է միայն՝ «Աղետների ռիսկի նվազեցման հետ կապված հիմնական հասկացությունները ներառված են ազգային դպրոցական ուսումնական ծրագրում» արդյունքի  ցուցանիշը: Միաժամանակ հավելենք, որ ԱՌԿ հարցերն արդեն իսկ ներառվել են հանրակրթության կրթական և առարկայական չափորոշիչներում, ինչպես նաև կրթական ծրագրերում: Ինչ վերաբերում է «աղետների պատրաստվածության դասընթացավարների սերտիֆիկացմանը և վերապատրաստմանը», ապա նշված գործընթացներն իրականացվում են ՆԳՆ-ի և «Աղետների ռիսկի նվազեցման ազգային պլատֆորմ» (ԱՌՆԱՊ) հիմնադրամի կողմից: Նաև ՀՀ կառավարության 2023 թվականի հոկտեմբերի 5-ի N 1717-Լ որոշմամբ հաստատվել է «Աղետների ռիսկի կառավարման ռազմավարության 2023-2026 թվականների գործողությունների ծրագիրը», որի համակարգումն իրականացվում է ՆԳՆ-ի կողմից: Ուստի առաջարկում ենք խմբագրել նաև «Վավերացման աղբյուրը» սյունակի՝ «ԿԳՍՄՆ մոնիթորինգի զեկույցներ» ձևակերպումը:
Ինչպես նաև առաջարկում ենք Հավելված 2-ում «ԿԳՍՄՆ» հապավման փոխարեն շարադրել՝ «ԿԳՄՍՆ»:

	Ընդունվել է։

	[bookmark: _Hlk205477017]2. Առողջապահության նախարարություն
	18.09.2025թ.

	
	№ ԱԱ//30644

	1. Նախագծի Հավելված 1-ի բաժին 8-ի՝  «Հարմարվողականության հաղորդակցումը՝ ՀՀ 2026-2035 թվականների արդիականացված ԱՍՀ-ի մաս  (Որոշում 9/CMA.1)» կետ 7. Կլիմայակայուն առողջապահական ոլորտի 49-րդ էջի 4-րդ պարբերության մեջ ավելացնել «առողջության համապարփակ» արտահայտությունը։
	Ընդունվել է։

	2.Նախագծի Հավելված 1-ի նույն կետի 50-րդ էջի 3-րդ      4-րդ ենթակետերի «արձանագրություններ» բառը փոխարինել «գործելակարգեր» բառով։
	Ընդունվել է։

	[bookmark: _Hlk212455941]3. Աշխատանքի և սոցիալական հարցերի նախարարություն
	22.09.2025թ.

	
	№ ԱԹ/ԱՆՄ-2-1/26562

	1. Հանել նախագծի N1 հավելվածի 2-րդ կետով սահմանվող «Հայաստանի Հանրապետության ազգային մակարդակով սահմանված հանձնառությունների (ԱՍՀ 3.0) հստակության, թափանցիկության ու ընկալման համար պահանջվող տեղեկատվություն» աղյուսակի 6-րդ կետի «բ)» ենթակետի 4-6-րդ պարբերությունները՝ հաշվի առնելով այն հանգամանքը, որ նշված պարբերություններով սահմանված մի շարք կարգավորումներ դեռևս ներառված չեն ՀՀ Զբաղվածության 2025-2031 թթ ռազմավարական ծրագրում։ Միաժամանակ հարկ է նշել, որ նույն ռազմավարական ծրագրով որդեգրված է ռազմավարության տարեկան վերանայման սկզբունքը, որի շրջանակներում էլ նախատեսվում է ռազմավարական ծրագրի տեսլականն ուղղել Հայաստանում ներառական, ճկուն և ապագային ուղղված աշխատանքի շուկա կառուցելուն։
	Ընդունվել է։

	2. N2 հավելվածի «ՀԱՐՄԱՐՎՈՂԱԿԱՆՈՒԹՅԱՆ ԳՈՐԾՈՂՈՒԹՅՈՒՆՆԵՐ (ՆԵՐԱՌՅԱԼ՝ ՎՆԱՍՆԵՐԻ ԵՎ ԿՈՐՈՒՍՏՆԵՐԻ ԿԱՌԱՎԱՐՈՒՄԸ)» աղյուսակի 32-րդ կետով միջոցառման (այն է՝ «Առողջության համապարփակ ապահովագրություն՝ ներառյալ կլիմայական ռիսկերից բխող առողջական ռիսկերը») պատասխանատու «այլ կառույցները» սյունակում լրացնել նաև Առողջապահական և աշխատանքի տեսչական մարմնին՝ հաշվի առնելով նախագծի N 1 հավելվածում «8. Հարմարվողականության հաղորդակցումը՝ ՀՀ 2026-2035 թվականների արդիականացված ԱՍՀ-ի մաս (Որոշում 9/CMA.1)» բաժնի «7. Կլիմայակայուն առողջապահական ոլորտ» ենթաբաժնում նախատեսված թիրախները և Առողջապահական և աշխատանքի տեսչական մարմնի կանոնադրական գործառույթների շրջանակը։
	Ընդունվել է։

	4. Հանրային ծառայությունները կարգավորող հանձնաժողով
	19.09.2025թ.

	
	№ ՄՄ/34.3-Մ2-3/5184

	1. Նախագծի 1-ին հավելվածի (2026-2035 թվականների Ազգային մակարդակով սահմանված հանձնառություններ) «Վերականգնվող էներգետիկա» բաժնի (էջ 10)    2-րդ պարբերությամբ նշված է, որ 
· « ․․․․․ 2017 թվականի դեկտեմբերի Հ0-262-Ն օրենքով փոփոխության միջոցով բարձրացվեց ինքնավար էներգաարտադրողների տեղակայանքների դրվածքային հզորության շեմը 150 կՎտ-ից մինչև 500 կՎտ՝ թույլ տալով բնակիչներին ավելցուկային էլեկտրաէներգիան վաճառել ցանցին։»: Այս պարբերության մասով բովանդակային առումով առարկություններ չկան, պարզապես «դեկտեմբերի» բառից հետո անհրաժեշտ է լրացնել «21-ի» բառերը․
· Հաջորդ նախադասությամբ նշված է, որ «Սակայն 2024թ․ օգոստոսին օրենսդրական փոփոխություններով շեմը նորից նվազեցվել է՝ սահմանելով 150 կՎտ։»: Այս նախադասության մասով անհրաժեշտ ենք համարում նշել, որ եթե խոսքը վերաբերում է դարձյալ ինքնավար էներգաարտադրողների տեղակայանքների դրվածքային հզորությանը, ապա այն 500 կՎտ-ից իջեցվել է 150 կՎտ-ի ոչ թե 2024 թվականի օգոստոսին, այլ 2022 թվականի մայիսի 1-ից՝ «Էներգետիկայի մասին» օրենքում փոփոխություններ և լրացումներ կատարելու մասին» 2021 թվականի հունիսի 4-ի ՀՕ-261-Ն օրենքով։
	Ընդունվել է։

	2. Նախագծի 2-րդ հավելվածով սահմանված՝ 2026-2035 թվականների Ազգային մակարդակով սահմանված հանձնառությունների իրականացման ծրագրի՝
· 4-րդ կետով նախատեսված «Մեթանի փախուստային արտանետումների նվազեցում՝ ՀՀ Հանրային ծառայությունները կարգավորող հանձնաժողովի (ՀԾԿՀ) 2023թ․ փետրվարի 1-ի №32-Ն որոշման 28-րդ կետի իրականացման միջոցով» կետի «Արդյունքի ցուցանիշ/թիրախ» սյունակից հանել «ՀԾԿՀ ներդրումային ծրագրի մոնիթորինգի հաշվետվությունները պատրաստվում և հրապարակվում են կիսամյա պարբերականությամբ» բառերը, իսկ «Վավերացման աղբյուր» սյունակի «Տարեկան հաշվետվություններ․ ՀԾԿՀ (PSRC) 2023թ․ փետրվարի 1-ի №32-Ն որոշման իրականացման վերաբերյալ» բառերը փոխարինել «ՀԾԿՀ և «Գազպրոմ Արմենիա» ՓԲԸ հաշվետվություններ․»
· 10-րդ կետով (էջ 11) ձևակերպված է ոռոգման համակարգի բարելավման թիրախ, որի «Մեկնարկային ցուցանիշ» սյունակում նշված է, որ ջրի կորուստները կազմում են 50 տոկոս։ Նույն կետի ներքո, «Վավերացման աղբյուր» սյունակում, որպես տեղեկատվության աղբյուր նշված են նաև ՀՀ հանրային ծառայությունները կարգավորող հանձնաժողովի հաշվետվությունները։ Նշվածի առնչությամբ անհրաժեշտ ենք համարում նշել, որ հանձնաժողովի պաշտոնական կայքէջում եռամյակային կտրվածքով հրապարակվող ոռոգման ջրի ոլորտի ցուցանիշները վերաբերում են «Ջրառ» ՓԲԸ-ի կողմից ոռոգման ջրի մեծածախ ջրամատակարարմանը և համաձայն դրանց՝ վերջին 6 տարիների (2019-2024թթ․) արդյունքներով, ոռոգման համակարգում ջրի կորուստները ոռոգման ջրառի ընդհանուր ծավալի նկատմամբ տատանվել են 21,1 – 18,6 տոկոսի սահմաններում (2019 թվականի արդյունքով վերը նշված կորուստները կազմել են 21,1 տոկոս, իսկ 2024 թվականի արդյունքով՝ 18,6 տոկոս)։ Ելնելով վերոգրյալից՝ առաջարկում ենք հստակեցնել՝ ծրագրի 10-րդ կետում նշված՝ ոռոգման ջրի կորուստների 50 տոկոս ցուցանիշը վերաբերում է ոչ թե մեծածախ, այլ մանրածախ ջրամատակարարման ոլորտի կորուստներին, ինչպես նաև նշել վերջինիս տեղեկատվական աղբյուրը։
	Ընդունվել է։

	3. Անհրաժեշտ ենք համարում նշել նաև, որ ծրագրի 25-րդ կետով (էջ 17), որպես պայմանական միջոցառում, նշված է արևային ֆոտովոլտային կայանների տեղադրում՝ բավարար պահեստավորման հզորությամբ։ Որպես միջոցառման թիրախ՝ 2035թ․ համար սահմանված է ընդհանուր 1,375 ՄՎտ արևային դրվածքային հզորություն, ծրագրի արժեքը՝ ըստ «Ծախսերի գնահատական» սյունակի՝ նշված է 602,5 միլիարդ դրամ, իսկ «Ֆինանսավորման աղբյուր» սյունակի ներքո նշված է, որ այն իրականացման ենթակա է միայն միջազգային աջակցության դեպքում։ 
Քանի որ այս միջոցառման առաջին պատասխանատու գերատեսչությունը նշված է ՀՀ հանրային ծառայությունները կարգավորող հանձնաժողովը և, հանձնաժողովը չի հանդիսանում գործադիր մարմին ու նման նպատակային ծրագրեր չի իրականացնում, առաջարկում ենք ծրագրի նշված կետը վերանայել։
	Ընդունվել է։

	5․ Վիճակագրական կոմիտե
	18.09.2025թ.

	
	№ ՎԿ/2-04/3338

	1. Հավելված 1-ի «2. Հայաստանի Հանրապետության ազգային մակարդակով սահմանված հանձնառությունների (ԱՍՀ 3.0) հստակության, թափանցիկության ու ընկալման համար պահանջվող տեղեկատվություն» աղյուսակի «4. Պլանավորման գործընթացներ» տողի ա) կետի II) ենթակետի  (էջ 23) 3-րդ պարբերության 1-ին նախադասությունը փոխել ըստ հետևյալի՝ «2024թ.-ին Հայաստանի մշտական բնակչությունը կազմել է ավելի քան 3 միլիոն մարդ, իսկ կյանքի սպասվող միջին տևողությունը՝ 78.6 տարի։», նույն պարբերության 4-րդ նախադասության մեջ 5.7%-ը փոխարինել 5.8%-ով, իսկ էջ 24-ի նախավերջին պարբերության 5-րդ հղումը տեղափոխել 23.7%-ի վրա, և հղումը ճշգրտել հետևյալ բովանդակությամբ. «Հայաստանի սոցիալական պատկերը և աղքատությունը, 2024, Արմստատ, Համաշխարհային բանկ»:
	Ընդունվել է։

	6. Էկոնոմիկայի նախարարություն
	
	24.09.2025թ.

	
	
	№ 01/21423

	1. Հավելված 1-ի «3․ Ոլորտը և ընդգրկման շրջանակը» մասի՝ «3․ Գյուղատնտեսություն» բաժնում․
· 3-րդ պարբերությունում «հողային համախմբումը» բառերը փոխարինել «հողերի միավորումը» բառերով, 
· 4-րդ պարբերությունում և նախագծի ամբողջ փաթեթում «խելացի անասնագոմեր» բառերը փոխարինել «խելացի անասնաշենքեր» բառերով, իսկ «արհեստական բեղմնավորման» բառերը՝ արհեստական սերմնավորման» բառերով,
· «Ոչ պայմանական միջոցառումներ» ենթաբաժնում և նախագծի ամբողջ փաթեթում «ցեղատեսակների» բառը փոխարինել «ցեղերի» բառով, իսկ «արտադրողականությունն» բառը փոխարինել «մթերատվությունն» բառով, «արտանետումների արդյունավետությունը» բառերը՝ «արտանետումների նվազեցման միտումները» բառերով։
	Ընդունվել է։

	2. Հավելված 1-ի «8․ Հարմարվողականության հաղորդակցումը՝ ՀՀ 2026-2035 թվականների արդիականացված ԱՍՀ-ի մաս  (Որոշում 9/CMA.1)» մասի «Ոլորտային հարմարվողականության ծրագրեր (ՈՀԾ)» հատվածի շրջանակում հարկ է նշել, որ ՈՀԾ գյուղատնտեսության և զբոսաշրջության համար չի ընդունվել։ Մշակված ծրագրերը կառավարության կողմից չեն ընդունվել՝ նպատակահարմար գտնելով ծրագրերի բովանդակությունը ներառել համապատասխանաբար Գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության միջոցառումների ծրագրում և Զբոսաշրջության զարգացման 5-ամյա ռազմավարական ծրագրի նախագծում։
	Ընդունվել է։

	3. Հավելված 1-ի «8․ Հարմարվողականության հաղորդակցումը՝ ՀՀ 2026-2035 թվականների արդիականացված ԱՍՀ-ի մաս (Որոշում 9/CMA.1)» մասի «3. Կլիմայակայուն խելացի գյուղատնտեսություն և պարենային անվտանգություն» բաժնի 3-րդ պարբերությունը շարադրել հետևյալ խմբագրությամբ․ «Պարենային անվտանգության մակարդակի բարձրացման նպատակով ՀՀ կառավարությունն իրականացնում է մի շարք պետական աջակցության ծրագրեր և համագործակցում է միջազգային և մասնավոր կազմակերպությունների հետ՝ պարենամթերքի ինքնաբավության մակարդակի բարձրացման, գյուղմթերքի պահեստավորման ենթակառուցվածքների և մատակարարման շղթաների զարգացման, ներքին և արտաքին շուկայի անբարենպաստ փոփոխություններին և հնարավոր արտակարգ իրավիճակների բացասական հետևանքներին դիմակայմանն ուղղված նախադրյալների ստեղծման, հետբերքահավաքային կորուստների նվազեցման, մատակարարման շղթաների արդյունավետության, աղետներին դիմակայունության մակարդակի բարձրացման և այլ նպատակով: Հայաստանը գիտակցում է, որ պարենային անվտանգության համակարգի դիմակայունության ամրապնդումը կլիմայական հարմարվողականության ազգային օրակարգի առանցքային բաղադրիչ է, որի նպատակով 2023 թվականի հունիսի 29-ի N 1083-Լ որոշմամբ հաստատվել է Պարենային անվտանգության համակարգի զարգացման ռազմավարությունը և 2023-2026 թվականների գործողությունների ծրագիրը։ Գործողությունների ծրագիրն արտացոլում է պարենային անվտանգության 4 բաղադրիչների (հասանելիություն, մատչելիություն, որակ և անվտանգություն, կայունություն և հարմարվողականություն) մասով 50 միջոցառում, որոնք նպատակաուղղված են նաև ապահովելու բոլոր սոցիալական խմբերի համար նվազագույն պարենային զամբյուղի հասանելիությունը, ապահովելու սննդամթերքի անվտանգության մակարդակը, դիվերսիֆիկացնելու թողարկվող արտադրանքի տեսականու, արտահանման և ներմուծման շուկաները, աջակցելու տեղական սերմնաբուծական և տնկարանային տնտեսությունների, տոհմային անասնաբուծության զարգացմանը։», նույն մասի «Կայուն զարգացման նպատակներ» ենթակետում «Հարմարվողականության միջոցառումներն ուղղակիորեն աջակցում են ԿԶՆ 13-ին (Կլիմայական գործողություններ) և նպաստում․» բառերը փոխարինել «Հարմարվողականության միջոցառումներն ուղղակիորեն աջակցում են ԿԶՆ 13-ին (Կլիմայական գործողություններ) և նպաստում մի շարք ԿԶՆ-երի իրականացմանը, մասնավորապես․» բառերով:
	Ընդունվել է։

	4. Հավելված 1-ի «8․ Հարմարվողականության հաղորդակցումը՝ ՀՀ 2026-2035 թվականների արդիականացված ԱՍՀ-ի մաս (Որոշում 9/CMA.1)» մասի «6. Կլիմայական խելացի զբոսաշրջության կառավարում» բաժնի «Թիրախներ» հատվածի 1-ին ենթակետի (ինչպես նաև Հավելված 2-ի «Հարմարվողականության գործողություններ» աղյուսակի 28-րդ կետում նշված միջոցառման) վերաբերյալ հարկ է նշել, որ Զբոսաշրջության հնգամյա ռազմավարությամբ նախատեսվում է ենթակառուցվածքների բարելավում, սակայն հստակ նշել, թե մինչև 2030 թվականը քանի տոկոսն է բարելավվելու, հնարավոր չէ․ նույնը վերաբերում է նաև 2035 թվականին, իսկ 3-րդ ենթակետում նշված «Զբոսաշրջային շրջան» և «պահպանման նախագիծ» եզրույթները վերանայման կարիք ունեն։ Միաժամանակ, Զբոսաշրջության մասին օրենքում առկա են «զբոսաշրջային կենտրոն» և «Զբոսաշրջային կենտրոնի կառավարման պլան» հասկացությունները, իսկ «8. Միջոլորտային առաջնահերթություններ» բաժնի «Գենդերային զգայուն կանաչ աշխատատեղերի և տնտեսական դիվերսիֆիկացիայի խթանում» կետում նշված «էկոզբոսաշրջության ոլորտներում՝ միաժամանակ վերացնելով կառուցվածքային խոչընդոտները զբաղվածության համար» դրույթը համապատասխանում է Զբոսաշրջության զարգացման 5-ամյա ռազմավարական ծրագրին։
	Ընդունվել է։

	5. Հավելված 2-ի «2․ Ծրագրի կառուցվածքն ու միջոցառումների տիպաբանությունը» մասում 6-րդ կետում նշված միջոցառումների թիվը համապատասխանեցնել Ազգային մակարդակով սահմանված հանձնառություններ փաստաթղթում արտացոլված  հարմարվողականությանն ուղղված միջոցառումների թվի հետ, «3․ Ծրագրի իրականացման համար պահանջվող միջոցներ» մասում 11-րդ կետի Աղյուսակ 1-ի տարանջատված միջոցառումները համապատասխանեցնել Փարիզյան համաձայնագրի ներքո Հայաստանի Հանրապետության 2026-2035 թվականների ազգային մակարդակով սահմանված հանձնառություններ փաստաթղթում արտացոլված առաջնահերթությունների հետ, Աղյուսակում նշված «ՈԼՈՐՏ» բառը փոխարինել «ՈւՂՂՈՒԹՅՈւՆ» բառով։
	Ընդունվել է մասնակի։

6-րդ կետում նշված միջոցառումների թիվը համապատասխանեցվել է, իսկ «ՈԼՈՐՏ» տերմինը վերցվել է միջազգային մեթոդաբանական փաստաթղթերից, ԱՍՀ կազմման ձեռնարկներից, տեղական ռազմավարություններից և պետական այլ փաստաթղթերից:

	6. Հավելված 2-ի «Մեղմման միջոցառումներ» աղյուսակի 10-րդ կետում նշված «50,000 հա հողատարածք ոռոգվում է արդիականացված և էներգաարդյունավետ ենթակառուցվածքներով» արդյունքի ցուցանիշ/թիրախը ունի լրացուցիչ հիմնավորման կարիք:
	Չի ընդունվել։

Միջոցառումը գրված է ճկուն մոտեցմամբ և ենթադրում է որ բոլոր գործողությունները որոնք արդիականացնում են համակարգը, դարձնելով այն ավելի էներգաարդյունավետ ներառվում են թիրախի մեջ (օրինակ՝ կաթիլային ոռոգում):

· Water and Irrigation Services Enhancement (WISE) – 1-ին փուլ – Համազգային ծրագիր՝ գյուղական ոռոգման և խմելու ջրի համակարգերի բարելավման նպատակով, Համաշխարհային բանկի կողմից տրամադրված 80 մլն ԱՄՆ դոլարի վարկով, համաֆինանսավորվող Ֆրանսիայի Զարգացման Բանկի (AFD), ԵՄ-ի և ՀՀ կառավարության կողմից։ 1-ին փուլի ընդհանուր բյուջեն կազմում է 185 մլն ԱՄՆ դոլար, իսկ 10 տարվա ընթացքում նախատեսված է շուրջ 435 մլն ԱՄՆ դոլարի ներդրում (միայն այս ֆինանսավորմամբ կարող է իրականացվել սույն միջոցառումը)։
· Վեդի ջրամբար և ոռոգման համակարգ – մոտ 3,220 հա հողատարածքի ապահովում հուսալի և էներգախնայող ոռոգմամբ։
· Կապս ջրամբար և գրավիտացիոն ոռոգում – մոտ 17,000 հա հողատարածքի ապահովում կայուն և էներգախնայող ոռոգմամբ։
· Պետական և համայնքային սուբվենցիոն ծրագրերի տարեկան հայտերի և շինարարական աշխատանքների իրականացում - տարեկան միջինում ըստ մասնագիտական գնահատման 300-350 հա։
· Irrigated Agriculture Development in Ararat and Armavir Marzes (IADAAM) – ընթացիկ ծրագրի շրջանակում իրականացվող և ապագա ներդրումներ, ՋՕ-երի կարողությունների զարգացում և ցանցի լավարկման կարիքների գնահատում։
· Կառավարության ծրագրով նախատեսված 15 փոքր և միջին ջրամբարների կառուցում։
· Կաթիլային ոռոգման ներդրումների շեշտակի աճ՝ ողջ հանրապետությունում։

	7. Վերանայել Հավելված 2-ի «Մեղմման միջոցառումներ» աղյուսակի 13-րդ և 33-րդ կետերը։ Մասնավորապես, 13-րդ կետում նախատեսվում է «100 խելացի անասնագոմերում տեղադրվել են գոմաղբի վերամշակման սարքեր, որոնք մշակել են շուրջ 4000 ԽԵԿ գոմաղբ»։ Այստեղից հետևում է, որ խելացի անասնաշենք տնօրինող յուրաքանչյուր տնտեսավարող, միջին հաշվով, կարող է վերամշակել ընդամենը 40 գլխից ստացված գոմաղբը։ Մինչդեռ առկա փորձը ցույց է տալիս, որ այդպիսի ծավալով գոմաղբի վերամշակման արդյունքում կարելի է ստանալ միայն կենսագազ, որը նույնիսկ լիարժեք չի բավարարի տնտեսավարողի ընտանիքի և ֆերմայի պահանջարկը՝ կենցաղային և արտադրական կարիքների համար։ Դա է պատճառը, որ կենսագազի ստացման բազմաթիվ փորձերը չեն հասել հաջողության ցածր օգտակար գործողության գործակցի հետևանքով, ինչի համար էլ տնտեսավարողները պատրաստ չեն իրականացնել ֆինանսական ներդրումներ՝ անգամ պետական աջակցության պարագայում։ Թերևս կարող է արդարացնել միայն նախատեսված գոմաղբի ծավալները մի քանի տասնյակ անգամ գերազանցող գոմաղբի վերամշակման այնպիսի սարքավորումների շահագործումը, որը թույլ կտա կենսագազից ստանալ էլեկտրաէներգիա և օգտագործել կենցաղում։ Սակայն այս դեպքում էլ խոչընդոտ է հանդիսանում հումքի ձեռքբերումը, որը ոչ միայն ծախսատար և ժամանակատար գործընթաց է, այլև գործնականում գրեթե անհնար, քանի որ քիչ են գոմաղբի համեմատաբար մեծածավալ պաշարներ տնօրինող տնտեսությունները (տավարաբուծությամբ զբաղվող գյուղացիական տնտեսությունները, միջին հաշվով տնօրինում են ընդամենը 1,7 գլուխ ԽԵԿ)։ Թերևս դրանով պետք է բացատրել այն հանգամանքը, որ դեռևս տարիներ առաջ Լուսակերտում հիմնված նմանատիպ խոշոր ձեռնարկությունը չկարողացավ լիարժեք արտադրական գործունեություն ծավալել։ Հաշվի առնելով վերոհիշյալը, առաջարկվում է հանել 13-րդ կետը։ Նույնը վերաբերում է 33-րդ կետում՝ գոմաղբի կառավարման 20 տարածաշրջանային հավաքման կետերի առկայության մասին ներկայացված միջոցառմանը։
	Ընդունվել է։

	8. Հանել Հավելված 2-ի «Մեղմման միջոցառումներ» աղյուսակի 11-րդ կետի միջոցառումը՝ քանի որ Էկոնոմիկայի նախարարությունը՝ հանդիսանալով որպես պետական կառավարման մարմին, չունի որևէ լիազորություն պարտադրելու մասնավոր ընկերություններին նոր տեխնոլոգիաներ ձեռք բերելու  համար կատարել ներդրումներ (ծրագրով՝ 21.2 մլրդ դրամ)։ Վերոգրյալի արդյունքում նշված կետի կատարումը կդառնա ոչ իրատեսական։
	Ընդունվել է։

	9. Հավելված 2-ի «Մեղմման միջոցառումներ» աղյուսակի 32-րդ կետով նախատեսված «Կենսագազի արտադրության հիմնում Հայաստանում» միջոցառումը լրացուցիչ հստակեցման և քննարկման կարիք ունի, մասնավորապես՝ վերջինիս արդյունքի ցուցանիշ/թիրախ, մեկնարկային ցուցանիշ և ֆինանսավորման աղբյուր բաժինները։ Միաժամանակ առաջարկվում է պատասխանատու կառույցներ սահմանել՝ ՏԿԵՆ, ՇՄՆ, ԷՆ, այլ կառույցներ՝ Մասնավոր ֆերմերային տնտեսություններ։
	Ընդունվել է մասնակի։

Քննարկումն իրականացվել է ՇՄՆ-ում 17.10.2025-ին
և մասնագիտական թիմը պարզաբանել է թիրախի ընդգրկման նպատակահարմարությունը: 

	10. Հավելված 2-ի «Մեղմման միջոցառումներ» աղյուսակի 22-րդ կետում  2028-2030թթ․ նախատեսվում է վերականգնել 4․0 հազար հեկտար դեգրադացված հողատարածք, սակայն չի նշվում դրանց դեգրադացման աստիճանը, նախատեսվող միջոցառումները։ Բացի այդ, իրատեսական չէ 3 տարվա ընթացքում դեգրադացված հողերի վերականգնումը։ Դրա համար շատ ավելի երկար ժամանակ կպահանջվի։ 
Դրենաժների վերականգնման նպատակահարմարության հարցը ուսումնասիրությունների և հիմնավորումների կարիք ունի, քանի որ դրանց մեծ մասի անհրաժեշտությունը ներկայումս բացակայում է վերջին տասնամյակների ընթացքում գրունտային ջրերի մակարդակի կտրուկ իջեցման պատճառով։ Խոզանների, գյուղատնտեսական հանդակներում և բուսածածկույթի այրման արգելքը և պետական ծրագրերի միջոցով բուսական մնացորդների այլընտրանքային օգտագործման աջակցությունը կունենա որոշակի դրական արդյունք, սակայն խնդիրը հիմնովին կարգավորելու համար նպատակահարմար է կիրառել նաև հողօգտագործողներին մոտիվացնող այլ միջոցներ, ինչպես նաև միջոցառումների պլանում չկա անդրադարձ փոքր և մասնատված հողակտորների խոշորացման հարցին, որը ևս ՀՀ կառավարության առաջնահերթություններից է։ 
Միաժամանակ առաջարկվում է «Պատասխանատու կառույց» սյունակից հանել «ԷՆ» բառերը՝ հաշվի առնելով, որ հողերի մոնիթորինգի (բացառությամբ կառուցապատված և կառուցապատման համար նախատեսված հողերի) բնագավառում Հայաստանի Հանրապետության կառավարության լիազորված պետական կառավարման մարմինը Հայաստանի Հանրապետության շրջակա միջավայրի նախարարությունն է՝ համաձայն Հայաստանի Հանրապետության կառավարության 2009 թվականի փետրվարի  19-ի N 276-Ն որոշման, ավելացնել «ՏԿԵՆ, մասնավորապես «Մելիորիացիա» ՓԲԸ» բառերը։
	Ընդունվել է մասնակի։

Հողերի կատեգորիան հստակեցվել է՝ որպես գյուղատնտեսական նշանակության։ Ժամկետը երկարաձգվել է մինչև 2035 թ.: 
ՏԿԵՆ, մասնավորապես «Մելիորիացիա» ՓԲԸ-ն նշանակվել է որպես այլ կառույց, մոնիթորինգային գործունեության նպատակով, սակայն նպատակահարմար է ԷՆ-ն թողնել որպես հիմնական պատասխանատու քանզի բուն աշխատանքները ԷՆ տիրույթում են:  


	11. Հավելված 2-ի «Հարմարվողականության գործողություններ» աղյուսակի 19-րդ կետում «Գյուղատնտեսական ապահովագրության ծածկույթը ավելացել է հանրային-մասնավոր համագործակցության մոդելով» բառերը փոխարինել «Գյուղատնտեսական ապահովագրության ծածկույթի ավելացում» բառերով, պատասխանատու կառույց սահմանել Կենտրոնական բանկին (ԿԲ), իսկ Էկոնոմիկայի նախարարությունը ներառել «Այլ կառույցներ» սյունակում, «Արդյունքային ցուցանիշ-թիրախ» սյունակից հանել «Հանրային–մասնավոր վերաապահովագրական ֆոնդի հնարավորությունները գնահատված են:» բառերը, հստակեցնել «2035 թ․-ին գյուղացիական տնտեսությունների 30%-ը ապահովագրված է» արդյունքի ցուցանիշ/թիրախի ձևակերպումը։
	Ընդունվել է։

	12. Հավելված 2-ի «Մեղմման միջոցառումներ» աղյուսակի 17-րդ կետում նախատեսված ««Արտադրողի ընդլայնված պատասխանատվության մասին» օրենքի ընդունում և հաստատում» միջոցառման մեջ ՀՀ էկոնոմիկայի նախարարությանը դարձնել համակատարող։
	Ընդունվել է։

	13. Հավելված 2-ի «Հարմարվողականության գործողություններ» աղյուսակի «Ոլորտ» սյունակում «Կլիմայական խելացի գյուղատնտեսություն և սննդի անվտանգություն» բառերը փոխարինել «Կլիմայական խելացի գյուղատնտեսություն և պարենային անվտանգություն» բառերով։ 21-րդ կետի միջոցառումը ձևակերպել հետևյալ կերպ․ «Հայաստանում պարենային անվտանգության մակարդակի բարձրացում», ժամկետը՝ 2023-2026թթ․, արդյունքի ցուցանիշ/թիրախը՝ ՀՀ պարենային  անվտանգության համակարգի զարգացման ռազմավարություն և դրանից բխող 2023-2026 թվականների գործողությունների ծրագիր։ Կարևորագույն սննդամթերքներով ինքնաբավության մակարդակը 2030 թվականին բարձրացված է մինչև 70% (բազային ցուցանիշ՝ 46.7%); Բնական ռեսուրսների և դիմադրողականության ինդեքսավորված գնահատականը (ըստ գլոբալ պարենային անվտանգության համաթվի)  2030 թվականին բարձրացված է մինչև 1.4, վավերացման աղբյուրը՝ ԷՆ տարեկան հաշվետվություններ, ֆինանսավորման աղբյուրը՝ Պետական բյուջե, (բնագավառի գծով համապատասխան տարվա համար նախատեսվելիք չափաքանակների շրջանակներում), օրենքով չարգելված այլ աղբյուրներ։
	Ընդունվել է։

	14. Հավելված 2-ի «Հարմարվողականության գործողություններ» աղյուսակի 22-րդ կետում նախանշված միջոցառումը հանդիսանում է «Կլիմայական հարմարվող պարենային անվտանգության խթանման ծրագրի» մի բաղադրիչը, որն իրականացվում է Շիրակի և Տավուշի մարզերում՝ չընգրկելով Սյունիքի մարզը։ Բացի այդ, անհրաժեշտ է հստակեցնել նաև Ծախսերի գնահատական սյունակում արտացոլված թվային արտահայտությունը։ Առաջարկվում է վերանայել պատասխանատու կառույցների ցանկը։ Ամբողջությամբ վերանայել 23-րդ կետում նշված միջոցառումը։
	Ընդունվել է։

	15. Վերանայել Ծրագրի կառուցվածքը և հավելվածներում մեղմման և հարմարվողականության միջոցառումները, դրանց իրականացման մեխանիզմները, ֆինանսավորման պահանջները, տեխնիկատնտեսական հիմնավորումները ներկայացնել ըստ ոլորտների՝ առանձին բաժիններով։
Միաժամանակ, առաջարկում ենք ամբողջովին վերանայել նախագծի և հավելվածների Էկոնոմիկայի նախարարությանը վերաբերելի մասերը և΄ բովանդակային, և΄ տեխնիկական առումով: Հաշվի առնելով լրամշակման անհրաժեշտությունը՝ առաջարկվում է կազմակերպել քննարկում Էկոնոմիկայի նախարարության ներկայացուցիչների հետ, քննարկման արդյունքներից ելնելով լավարկել փաստաթուղթը:
	Ընդունվել է մասնակի։

Քննարկումն իրականացվել է ՇՄՆ-ում 17.10.2025-ին, որտեղ ներկայացվել են բոլոր միջոցառումները և տրվել են բոլոր պարզաբանումները:

	7. ֆինանսների նախարարություն
	
	06.10.2025թ.

	
	
	№ 04/5-2/22329

	1. 1. Ծրագրի շրջանակներում իրականացվող միջոցառումների ֆինանսավորման աղբյուրներ են դիտարկվել՝ ՀՀ պետական բյուջեն, մասնավոր ներդրումները, դոնորների ֆինանսավորումը, համայնքային բյուջեն, և այլ աղբյուրներ:
Հիմնավորման համաձայն Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի սպասվում, քանի որ հանձնառությունները հիմնվում են գործող ռազմավարությունների և ծրագրերի վրա:   
Վերոգրյալի առնչությամբ տեղեկացնում ենք, որ ՀՀ ֆինանսների նախարարության կողմից «էական» եզրույթի առկայությունն ընդունելի չէ, քանի որ այդ ձևակերպմամբ ենթադրվում է ՀՀ պետական բյուջեի լրացուցիչ միջոցների հատկացման անհրաժեշտություն: Հետևաբար, խնդրում ենք սահմանել բյուջետային ծախսերի վրա Նախագծի ազդեցության ֆինանսական հստակ գնահատականը: 
Բացի այդ, առաջարկում ենք Նախագծում սահմանել դրույթներ, ծախսերի ֆինանսավորման համար ակնկալվող միջազգային ֆինանսավորման աղբյուրներից միջոցների չստացման հետ կապված հիմնական ռիսկերի և դրանց նվազեցմանն ուղղված միջոցառումների տեսանկյունից՝ հաշվի առնելով նշված ժամանակահատվածում ՀՀ պետական բյուջեի հարկաբյուջետային հնարավորությունները:
	Չի ընդունվել։

Պարզաբանում.
Փաստաթղթի գործողության ժամկետը 10 տարի է, ինչը ենթադրում է, որ այն պետք է ընդգրկի ոչ միայն կարճաժամկետ և միջնաժամկետ պլանավորման ուղղություններ, այլև ապահովի ավելի երկարաժամկետ ռազմավարական մոտեցումներ՝ համապատասխան կլիմայական պարտավորություններին: Այնուամենայնիվ, բոլոր ոչ պարտադիր միջոցառումները հիմնականում ներկայացնում են արդեն գոյություն ունեցող ռազմավարությունների և այլ պետական փաստաթղթերի գործողությունների շարունակություն կամ ընդլայնում՝ արդեն հաստատված ֆինանսական միջոցներով (տես փոփոխված տարբերակը):
Ի հավելումն, փաստաթուղթը հնարավորություն է տալիս առաջ շարժվել ավելի հստակ քայլերով՝ նախանշելով հաշվելի և չափելի թիրախներ:

	2. Նախագծի N1 հավելվածի 7-րդ կետի «գ» ենթակետում արտանետումների կրճատումները ֆինանսավորելու նպատակով առաջարկվում է կիրառել ածխածնային շուկայի մեխանիզմները: Այս առումով, եթե խոսքը ածխածնի հարկի սահմանման մասին է, ապա հայտնում ենք, որ դրա ներդրման նպատակահարմարության վերաբերյալ հնարավոր կլինի դիրքորոշում հայտնել համապատասխան ուսումնասիրությունների (այդ թվում՝ տնտեսության, գործարար միջավայրի, գնաճի վրա ազդեցության) և վերլուծությունների առկայության պարագայում։ Ընդ որում, հարկ է նկատել նաև, որ գործող հարկային օրենսդրությամբ արտանետման անշարժ աղբյուրներից մթնոլորտային օդ վնասակար նյութերի արտանետումների համար արդեն իսկ սահմանված է բնապահպանական հարկ: Հաշվի առնելով վերոգրյալը՝ առաջարկում ենք ներկա փուլում փաստաթղթերով ածխածնի հարկ սահմանելու պարտավորություն չստանձնել։
	Ընդունվել է։

Ի հավելումն, սույն աշխատանքը չի ներառում ածխածնային հարկի ներդրման հնարավորության:

	2. 3. Նախագծի N1 հավելվածի 2-րդ բաժնի «3. Ոլորտը և ընդգրկման շրջանակը» կետի «1. Էներգետիկա» ոլորտի «Խաչաձև միջոցառումներ» պարբերությունում Համաշխարհային բանկի ֆինանսավորմամբ իրականացվող «Ջրամատակարարման և ոռոգման ծառայությունների բարելավման» (WISE) ծրագրի ներկայացված 125 մլն դոլար արժեքն առաջարկում ենք փոխարինել 185.0 մլն դոլար արժեքով:
	Ընդունվել է։

	3. 4. Նախագծի N2 հավելվածի «Մեղմման միջոցառումներ» և «Հարմարվողականության գործողություններ» աղյուսակներում առկա են միջոցառումներ, որոնց համար «Ֆինանսավորման աղբյուրներ» բաժնում նշված են մեկից ավելի ֆինանսավորման աղբյուրներ: Այս մասով առաջարկում ենք հստակ տարանջատել ծախսերն ըստ ֆինանսավորման աղբյուրների, ինչպես նաև տարանջատել արդեն իսկ պետական բյուջեով ֆինանսավորվող ռազմավարության միջոցառումները և նոր միջոցառումները, որոնց ֆինանսավորումը նախատեսված չէ պետական բյուջեով՝ լրացուցիչ ֆինանսական պահանջի ճիշտ գնահատման նպատակով: Միևնույն ժամանակ նշված «Ֆինանսավորման աղբյուրներից» հատկացումներին (այդ թվում՝ պարտքային) առաջարկում ենք անդրադառնալ յուրաքանչյուր տարվա ՀՀ պետական միջնաժամկետ ծախսերի ծրագրի և պետական բյուջեի նախագծի քննարկումների ժամանակ՝ հաշվի առնելով տվյալ տարվա ֆիսկալ սահմանափակումները։
	Ընդունվել է մասնակի։

ԱՍՀ-ի շրջանակում հստակ բյուջետային բաշխումներ կամ հատկացումների բաժանումներ տրամադրել հնարավոր չէ։
Նման մանրամասն ֆինանսական բաժանումները կներկայացվեն ֆինանսական և ներդրումային ծրագրի շրջանակում, որը հանդես կգա որպես նախագծի շարունակություն և կներառի կոնկրետ ֆինանսավորման կառուցվածքներ ու աղբյուրների բաշխումներ։

	5. Նախագծի N2 հավելվածի «Հարմարվողականության գործողություններ» աղյուսակի «Կառավարում, ներդրումներ և աղետներին դիմակայություն» ոլորտի N5 «Կլիմայի փոփոխությանն առնչվող ծախսերի նշագրման և մոնիթորինգի մեխանիզմների մշակում և իրականացում» միջոցառման պատասխանատու կառույց նշված է ՀՀ ֆինանսների նախարարությունը: Այս համատեսքտում, առաջարկում ենք ՀՀ ֆինանսների նախարարությանը նշանակել համակատարող, իսկ ՀՀ շրջակա միջավայրի նախարարությանը՝ առաջին կատարող, քանի որ իրականացվող բյուջետային ծախսերի կլիմայի փոփոխության վրա ազդեցության բովանդակային գնահատումը գտնվում է ՀՀ շրջակա միջավայրի նախարարության իրավասությունների շրջանակում:  
Բացի այդ, վերոնշյալ ոլորտի N7 «ԱՍՀ 3.0 ֆինանսավորման ռազմավարության մշակում և հաստատում» միջոցառման պատասխանատու կառույց նույնպես նշված է ՀՀ ֆինանսների նախարարությունը, որի կապակցությամբ առաջարկում ենք ՀՀ ֆինանսների նախարարությանը հանել «Պատասխանատու կառույց»-ից և ավելացնել «Այլ կառույցներ»-ում, քանի որ նախարարությունը չի ստանձնել նման հանձնառություն:
	Ընդունվել է։

	6. Նախագծի N2 հավելվածի «Մեղմման միջոցառումներ» և «Հարմարվողականության գործողություններ» աղյուսակներում ծախսերի գնահատման համար փոխարժեքը սահմանվել է 04.07.2025թ. դրությամբ՝ 384.26 դրամ: Նշենք, որ ներկայումս ընթացող 2026թ. պետական բյուջեի նախագծի հաշվարկներում վարկային և դրամաշնորհային միջոցառումների գծով ծախսերի նկատմամբ կիրառվել է ս.թ. սեպտեմբերի  1-ի դրությամբ ՀՀ արտարժութային շուկայում ձևավորված տարադրամի փոխարժեքը դրամով (1 դոլար = 382.61 դրամ): Հետևաբար, առաջարկում ենք վերանայել ֆինանսական գնահատականների հաշվարկները:
	Ընդունվել է։

	7. Հարմարվողականության գործողություններ (ներառյալ՝ վնասների և կորուստների կառավարումը)» աղյուսակի «Հողերի և անտառների կառավարում» ոլորտի 9-րդ «Անտառվերականգնման ռազմավարությունը և միջոցառումների ծրագիրը մշակել և ընդունվել է» միջոցառման ֆինանսական գնահատականը կազմել է 120.0 մլն դրամ, որի ֆինանսավորման աղբյուր դիտարկվել է ՀՀ պետական բյուջեն և դոնորների ֆինանսավորումը: Այս կապակցությամբ նշենք, որ ներկայումս քննարկվող 2026թ. (ներառյալ՝ 2027-2028թթ.) պետական բյուջեի նախագծում այս ուղղությամբ միջոցներ նախատեսված չեն:
	Ընդունվել է։

	8. «Մեղմման միջոցառումներ» աղյուսակի «Գյուղատնտեսություն» ոլորտի 12-րդ «Բարձր արտադրողականությամբ ցեղատեսակների խոշոր եղջերավոր կենդանիների (ԽԵԿ) ներմուծում», 13-րդ «Խելացի անասնագոմերում գոմաղբի կառավարման համակարգի կատարելագործում» և 14-րդ «Կովերի արհեստական սերմնավորման իրականացում մթերատվության բարձրացման նպատակով» միջոցառումների «Ծախսերի գնահատականը» սյունակից հանել կառավարության սուբսիդավորման ֆինանսական գնահատականները՝ նկատի ունենալով, որ գործող ծրագրերը հաստատվել են մինչև 2029թ. ժամանակահատվածի համար:
Միաժամանակ, առաջարկում ենք 16-րդ «Խոզանների, գյուղատնտեսական հանդակներում և բուսածածկույթի այրման արգելք» միջոցառման «Ֆինանսավորման աղբյուրը» սյունակից հանել «Պետական բյուջե» բառերը՝ նկատի ունենալով համապատասխան հաստատված ծրագրի բացակայությունը:
	Ընդունվել է։

Փաստաթղթի գործողության ժամկետը 10 տարի է, ինչը ենթադրում է, որ այն պետք է ընդգրկի ոչ միայն կարճաժամկետ և միջնաժամկետ պլանավորման ուղղություններ, այլև ապահովի ավելի երկարաժամկետ ռազմավարական մոտեցումներ՝ համապատասխան կլիմայական պարտավորություններին: Սակայն, որպես հստակեցում միջոցառումը բաժանվել է երկու փուլի՝
I փուլ (2026–2029)` բյուջետավորված (ֆինանսավորումը հաստատված է կառավարության որոշմամբ),
II փուլ (2030–2035)` նախատեսվում է բյուջետավորել որպես շարունակություն:


	 9. «Հարմարվողականության գործողություններ (ներառյալ՝ վնասների և կորուստների կառավարումը)» աղյուսակի «Կլիմայական խելացի գյուղատնտեսություն և սննդի անվտանգություն» ոլորտի 19-րդ «Գյուղատնտեսական ապահովագրության ծածկույթը ավելացել է հանրային-մասնավոր համագործակցության մոդելով» միջոցառման «Ֆինանսավորման աղբյուրը» սյունակից հանել «պետական սուբսիդիա» բառերը, քանի որ միջոցառման գծով համաձայնագրի գործողության ժամկետն ավարտվում է 2025թ.:
	Ընդունվել է։

	10. «Մեղմման միջոցառումներ» աղյուսակի «Թափոններ» ոլորտի 20-րդ՝ «Երևանի Նուբարաշեն վարչական շրջանում նոր սանիտարական աղբավայրի կառուցում» միջոցառման «Ֆինանսավորման աղբյուրը» սյունակից հանել «պետական բյուջե» բառերը, քանի որ վերջինիս ուղղությամբ ներկայումս քննարկվող 2026թ. (ներառյալ՝ 2027-2028թթ.) պետական բյուջեի նախագծում միջոցներ նախատեսված չեն, ինչպես նաև առկա չեն կնքված համաձայնագրեր:
	Ընդունվել է։


	11. Նախագծի N1 հավելվածի 7-րդ կետի նույն ենթակետում առաջարկվում է նաև մասնավոր հատվածի ներգրավվածությունն ապահովել հարկային խթանների միջոցով:  Վերոգրյալի կապակցությամբ, հայտնում ենք, որ ամբողջությամբ պարզ չէ, թե ինչպիսի խթանների մասին է խոսքը: Մասնավորապես՝ պարզ չէ, թե արդյոք նախատեսվում է սահմանել նոր հարկային արտոնություններ, թե՝ ոչ: Այս համատեքստում, եթե նախատեսվում է սահմանել նաև նոր հարկային արտոնություններ, ապա հայտնում ենք, որ առաջարկությունն ընդունելի չէ՝ հաշվի առնելով այն, որ նոր հարկային արտոնությունների տրամադրումը հակադրվում է ներկա փուլում ՀՀ կառավարության կողմից իրականացվող  հարկային քաղաքականությանը:
	Ընդունվել է։

	8. Տարածքային կառավարման և ենթակառուցվածքների նախարարություն
	29.10.2025թ.

	
	№ ԴԽ/22.2/36869

	1. Առաջարկում ենք «Մեղմման միջոցառումներ» բաժնի 6-րդ կետում «առանց կուտակիչ հզորությունների» բառերը փոխարինել «դիտարկելով կուտակիչ կայանների տեղադրման հնարավորությունը»
	Ընդունվել է մասնակի։

Ոչ պայմանական միջոցառումները չեն ներառում կուտակիչ հզորությունների ներդրումը Հայաստանում, քանի որ բացակայում են ֆինանսավորման աղբյուրները:
Կուտակիչ հզորությունների վերաբերյալ միջոցառումը կարող եք տեսնել պայմանական միջոցառումների ցանկում: Սույն մոտեցումը թույլ կտա նախարարությանը հավելյալ ֆինանսական, տեխնիկական և տեխնոլոգիական հնարավուրություններ ներգրավել:

	2. Նույն կետում «Արդյունքի ցուցանիշ/թիրախ» բաժնում հանել «Ավարտվել են էներգահամակարգի վրա ազդեցության ուսումնասիրությունները՝ արևային էներգիայի արտադրության ադդյունքում սահմանափակումներից խուսափելու նպատակով» պարբերությունը
	Ընդունվել է։

	3. 27-րդ կետում «Արդյունքի ցուցանիշ/թիրախ» բաժնում «2035 թ․-ի դրությամբ 200 ՄՎտ դրվածքային հզորությամբ հողմային էներգիա է արտադրվում» բառերը փոխարինել «Նախատեսվում է, որ 2030-2040 թվականներին կկառուցվեն 500 ՄՎտ հզորության արևային կայաններ՝ ըստ անհրաժեշտության համակցելով կուտակիչ կայանների հետ
	Չի ընդունվել։

Սույն թիրախը բխում է ՀՀ կառավարության 2021 թվականի
հունվարի 14-ի N 48-Լ որոշումից: 
Արևային կայանների կառուցման վերաբերյալ միջոցառումը արդեն իսկ ներառված է, խնդրում ենք տեսնել միջոցառում 24-ը:
Կարևոր է մեկ անգամ ևս նշել, որ սրանք պայմանական թիրախներ են և պարտադիր իրականացման չեն: 


	4. Ինչպես նաև  ընդհանուր մինչև 500 ՄՎտ հզորության փոքր և համակարգային նշանակության հողմային կայաններ՝ դրանցից առաքվող էլեկտրաէներգիայի գների մրցակցային լինելու դեպքում» բառերով»,
	Ընդունվել է։

	5. Համաձայն «Հայաստանի Հանրապետության վարչատարածքային բաժանման մասին» ՀՀ օրենքի՝ ՀՀ-ում կա 70 համայնք, և չկա քաղաքային կամ գյուղական համայնք ձևակերպումները, այլ կիրառվում են քաղաքային կամ գյուղական բնակավայրեր ձևակերպումները։ Բոլոր բնակավայրերը` առանձին կամ այլ բնակավայրի (բնակավայրերի) հետ միասին, ընդգրկվում են համայնքների մեջ։ Բացառությամբ Երևան և Գյումրի համայնքների, որոնք կազմված են մեկական քաղաքային բնակավայրերից, 26 համայնքներ կազմված են միայն գյուղական բնակավայրերից, իսկ մնացած 42 համայնքները՝  քաղաքային և գյուղական բնակավայրերից։ Հաշվի առնելով վերոնշյալը, առաջարկում ենք [image: Coat of arms of Armenia]փաստաթղթում կիրառվող «քաղաքային համայնք» և «գյուղական համայնք» ձևակերպումները՝ ըստ տեքստի բովանդակության, փոխարինել «համայնք» կամ «միայն գյուղական բնակավայրերից կազմված համայնք» ձևակերպումներով։
	Ընդունվել է։

	6. «3. Ոլորտը և ընդգրկման շրջանակը» բաժնի «Կայուն տրանսպորտային համակարգ» (էջ 13) «համայնքային քաղաքականություններ» արտահայտությունը փոխարինել «տեղական քաղաքականություններ» արտահայտությամբ։
	Ընդունվել է։

	7. «Կառավարում, ներդրումներ և աղետներին դիմակայություն» ոլորտի 2-րդ միջոցառմանը համապատասխան «Այլ կառույցներ» սյունակում «Քաղաքապետարաններ» բառը փոխարինել «Համայնքապետարաններ» արտահայտությամբ, իսկ «աշխատակազմներ»-ը՝ «աշխատակազմեր»-ով:
	Ընդունվել է։

	8. «Կառավարում, ներդրումներ և աղետներին դիմակայություն» ոլորտի 12-րդ միջոցառմանը համապատասխան «Ֆինանսավորման աղբյուր» սյունակում առաջարկում ենք ավելացնել «Դոնորների ֆինանսավորում» արտահայտությունը:
	Ընդունվել է։

	9. «Ջրային անվտանգություն և հեղեղների նկատմամբ դիմակայունություն» ոլորտի 14-րդ միջոցառմանը համապատասխան «Այլ կառույցներ» սյունակում առաջարկում ենք ավելացնել «ՆԳՆ» (ՀՀ ներքին գործերի նախարարություն)։
	Ընդունվել է։

	10. Փարիզյան համաձայնագրի ներքո Հայաստանի Հանրապետության 2026–2035 թվականների ազգային մակարդակով սահմանված հանձնառություններից որոշները տեքստային մասում նշվում է որպես առաջարկություն, սակայն դրանք չեն ներառվել միջոցառումների ծրագրում և բովանդակային առումով, և իրականացման տեսանկյունից։
	Չի ընդունվել։

Առաջարկը ունի հստակեցման կարիք, հավանական է, որ տեքստային հատվածում նշվածները թիրախներին են վերաբերվում:

	[bookmark: _GoBack]11. Փարիզյան համաձայնագրի ներքո Հայաստանի Հանրապետության 2026–2035 թվականների ազգային մակարդակով սահմանված հանձնառությունների իրականացման ծրագրի մեղմման միջոցառումների կետ 34-ով սահմանված կեղտաջրերի մաքրման կայաններից կենսագազի հավաքում և օգտագործում միջոցառման վերաբերյալ՝ ջևջ համակարգերի վարչությունը տեղեկացնում է, որ ներկայումս ՀՀ-ում գործող համայնքային ԿՄԿ-ներում (կեղտաջրերի մաքրման կայաններ), իրականացվում է միայն կեղտաջրերի նախնական մեխանիկական մաքրում և որպես արդյունք ձևավորվում կոշտ և ծանր թափոններ։ Նմանատիպ թափոնները որպես  կենսագազի արտադրության հումք քիչ էֆեկտիվ են, այլ կերպ ասած կենսագազի ելքը մեթանային խմորման արդյունքում բավականին ցածր է, հետևաբար անհրաժեշտ է նախ և առաջ տեղական ԿՄԿ-ները կահավորել ամբողջական մեխանիկական մաքրման համակարգերով այնուհետև ավելացնելով կենսաբանական բաղադրիչը կամ ելնելով տեխնոլոգիական առանձնահատկությունից ավելացնել միայն  կենսաբանական մաքրման բաղադրիչը։ Արդյունքում ունենալով օրգանական նյութերով հարուստ նստվածք և տիղմ կարելի է դիտարկել կենսագազի արտադրության՝ մեթանտենկերի և հարակից կառուցվածքների կառուցման կապիտալ ներդրումների հնարավորությունը։
	Ընդունվել է։

	9. Բարձր տեխնոլոգիական արդյունաբերության նախարարություն
	25.09.2025

	
	№ 01/15.1/8123

	Առաջարկություններ և դիտողություններ չկան
	

	10. Կադաստրի կոմիտե
	18.09.2025

	
	№ ՍԹ/17414

	Առաջարկություններ և դիտողություններ չկան
	

	11. Ներքին գործերի նախարարություն
	29.09.2025

	
	№ 43/6/264053

	Առաջարկություններ և դիտողություններ չկան
	

	12. Քաղաքաշինության կոմիտե
	23.09.2025

	
	№ 01/18/15743

	Առաջարկություններ և դիտողություններ չկան
	

	13. Արտաքին գործերի նախարարություն
	31.10.2025

	
	№ 1107/59943

	Առաջարկություններ և դիտողություններ չկան
	

	14. Արդարադատության Նախարարություն
	13.11.2025

	
	№/30.2/51389

	1. Նախագծի Հավելված 1-ի ամբողջ տեքստում օգտագործվող «և/կամ» շաղկապների կիրառությունը անհրաժեշտ է վերանայել՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի 2-րդ մասի պահանջները:
	Ընդունվել է։

	2. Նախագծի Հավելված 2-ի «Ծրագրի իրականացման ֆինանսավորման աղբյուրները»  գլխի 12-րդ կետի 1-ին ենթակետով սահմանվում է հետևյալը. «ՀՀ պետական բյուջե – ներառյալ ազգային և համայնքային բյուջեները (օրինակ՝ Երևանի քաղաքապետարան), որոնք կարևոր դեր են կատարում որոշ ենթակառուցվածքային ներդրումների համաֆինանսավորման գործընթացում, մասնավորապես՝ արտանետումների մեղմման և կլիմայական կայունության ամրապնդման ոլորտներում։ Տվյալ դեպքում առաջարկում ենք տարանջատել «պետական բյուջե» և համայնքային բյուջե» հասկացությունները՝ նկատի ունենալով «Հայաստանի Հանրապետության բյուջետային համակարգի մասին» օրենքի կարգավորումները:
	Ընդունվել է։

	3. Նախագծի Հավելված 2-ի 1-ին կետով նախատեսվել է Փարիզյան համաձայնագրի ներքո Հայաստանի Հանրապետության 2026-2035 թվականների Ազգային մակարդակով սահմանված հանձնառությունների իրականացման ծրագիրը սահմանում է մեղմման և հարմարվողականության հստակ միջոցառումներ, որոնք ուղղված են ԱՍՀ 3.0 թիրախներն ապահովելուն։
Մեղմման միջոցառումները նախատեսող աղյուսակի 4-րդ, 6-րդ, 7-րդ, 8-րդ, 19-րդ, 20-րդ, 22-րդ կետերով  և հարմարվողականության միջոցառումները նախատեսող աղյուսակի 13-րդ, 17-րդ, 28-րդ, 30-րդ, 32-րդ, 41-րդ, 42-րդ, 43-րդ կետերով նախատեսվում են միջոցառումներ, որոնց իրականացումը, որպես պատասխանատու և այլ կառույցներ, վերապահված է Երևանի քաղաքապետարանին և տեղական ինքնակառավարման մարմիններին:
Այս առումով գտնում ենք, որ սույն միջոցառումները անհրաժեշտ է նախատեսել առաջարկի տեսքով՝ համաձայնեցնելով վերոնշյալ մարմինների հետ: Սույն դիտողությունը բխում է «Տեղական ինքնակառավարման մասին» օրենքի 3-րդ հոդվածի 1-ին մասի պահանջից:
Միևնույն ժամանակ հայտնում ենք, որ հարմարվողականության միջոցառումները նախատեսող աղյուսակի 35-րդ կետով որպես միջոցառումները իրականացնող այլ կառույց սահմանված է Արդարադատության նախարարությունը: 
Նկատի ունենալով, որ միջոցառումը վերաբերում է առողջության համապարփակ ապահովագրությանը՝ ներառյալ կլիմայական ռիսկերից բխող առողջական ռիսկերին՝ հայտնում ենք, որ անհրաժեշտ է հստակեցնել, թե ինչպիսի մասնակցություն պետք է ունենա կամ ինչ գործառույթներ պետք է իրականացնի Արդարադատության նախարարությունը, մասնավորապես անհրաժեշտ է հիմնավորել Արդարադատության նախարարությանը ներառելու նպատակահարմարությունը և ակնկալվող գործունեության շրջանակը, որից հետո միայն կարող ենք գնահատել Արդարադատության նախարարությանը որպես համակատարող նախատեսելու անհրաժեշտության հարցը:
	Ընդունվել է մասնակի։

Արդարադատության նախարարությունը հանվել է 35-րդ միջոցառման պատասխանատու մարմինների բաժնից։
Տեղական ինքնակառավարման մարմիններին և համայնքներին վերաբերող միջոցառումները մանրամասն քննարկվել և համաձայնեցվել են պատասխանատուների հետ։

